
Fakamatala ‘A E Medsafe Ki He Malú Mo E Haó 

Ngaahi fo‘i‘akau ‘a e Nhan Sam Tuyet Lien Truy  
Phong Hoan

‘Oku totonu ke ‘oua na‘a 
faka‘aonga‘i mo folo ‘a e ngaahi 
koloa ‘a e Nhan Sam Tuyet 
Lien Truy Phong Hoan. ‘E ala 
fakatu‘utāmaki ‘a e koloa ko ‘ení 
ki ho‘o mo‘ui leleí pe ko e mo‘ui 
lelei ‘a e kau mēmipa ho fāmilí.

Kuo ‘osi sivi‘i ‘i he leepí ‘a e 
koloá pea ‘ilo ‘oku tuifio ai ‘a e 
ngaahi fo‘i‘akau ‘oku fiema‘u 
ke fakangofuá (prescription 
drugs) mo e faito‘o te ne 
lava ‘o fakatupunga ha ola 
fakatu‘utāmaki. Kuo ‘i ai ha 
ngaahi keisi lahi na‘e fiema‘u ai 
ke tauhi ha kakai ‘i falemahaki 
hili hono faka‘aonga‘i ‘a e koloa 
ko ‘ení.

‘Oku angamaheni ‘a hono ma‘u atu ‘a e Nhan Sam Tuyet Lien Truy Phong Hoan, ‘i he ngaahi fo‘i‘akau 
(hangē ko ia ‘oku hā atu ‘i he fakatātā ‘i ‘olungá), pea kuo tu‘uaki atu ia ko ha koloa fakaenatula (herbal 
product). ‘Okú ne tala ‘o pehē ‘okú ne faito‘o ‘a e ngaahi mahaki hangē ko e kauti, langa hui (arthritis) pe 
langa ‘a e konga ki lalo ‘o e tu‘á.

‘Oku fale‘i atu koe ‘e he Medsafe ke ta‘ofi ‘a hono faka‘aonga‘i ‘o e Nhan Sam Tuyet Lien Truy Phong Hoan, 
laku ia ‘o li‘aki ‘i ha founga malu, pea kapau ‘okú ke ongo‘i puke mei hono folo ‘a e koloa ko ‘ení, ma‘u atu 
ha fale‘i mei ho‘o tokotaha ngāue fakapalofesinale ki he mo‘ui leleí ‘i he taimi pē ko iá.

‘Oku toe fakamanatu atu foki ‘e he Medsafe ke ke kātaki ‘o fakakaukau ki he tu‘unga malu mo hao ‘a ho‘o 
mo‘ui leleí mo e mo‘ui lelei ‘a e kau mēmipa ho fāmilí kimu‘a pea ke toki fakakaukau ke fakatau ‘a e koloa 
ko ‘ení pe ngaahi faito‘o tatau meí he ngaahi uepisaiti ‘i tu‘apule‘angá. 

‘E lava ke vakai ki ha ngaahi fakaikiiki lahi ange ‘i he:
https://www.medsafe.govt.nz/safety/Alerts/NhanSamTuyetLienTruyPhongHoan.asp

‘ĪMISI: ‘Oku ala fakatu‘utāmaki ‘a e ngaahi koloa ‘a e Nhan Sam Tuyet Lien 
Truy Phong Hoan ki ho‘o mo‘ui leleí

https://www.medsafe.govt.nz/safety/Alerts/NhanSamTuyetLienTruyPhongHoan.asp

